
HYRJE

Ky raport éshté hartuar nga pjesémarrésit e organizatave jo-qeveritare té rajonit té
Prishtinés, té cilét kané pérfituar dije dhe aftési praktike pérmes punétorive pér aplikimin
e mésimit mbi monitorimin e prokurimit publik, té organizuara nga Platforma Civikos né
kuadér té projektit “Komunat Transparente, Efektive dhe Llogaridhénése - TEAM” i cili
mbéshtetet nga USAID.

METODOLOGJIA

Grupi Monitorues ka pérdorur njé metodologji té kombinuar pér monitorimin e aktivi-
tetit té prokurimit. Fillimisht Grupi Monitorues pérzgjedhjen e tenderit pér monitorim e
ka bére duke u bazuar né indikatoré automatik té pérzgjedhjes si¢ éshte: “cmimi i ofertés
fituese mé i larté se vlera e parashikuar e kontratés” dhe “réndésisé qé ka projekti pér komu-
nitetin”. Gjateé fazés sé monitorimit éshté bére analiza cilésore e dokumenteve relevante
qe pérmbajné té dhéna primare zyrtare té aktivitetit té prokurimit.

Pjesémarrés té serisé sé punétorive ishin:

Leonida Molligaj COHU

Qendrim Arifi INPO

Elbasan Racaj FOL

Shemsi Jashari Demokracia fillon ketu
Dafina Olluri Open Data Kosovo

Sanie Jusufi Instituti Columbus

Visar Prebreza Lehtésues i punétorive

Te gjitha kéto dokumente Grupi Monitorues i ka siguruar pérmes kérkesave pér gasje
né dokumente publike dhe platformén elektronike pér prokurim publik.

Grupi Monitorues éshté takuar pesé heré né zyret e Platforma CIVIKOS, né datat:

Dita | - 29.01.2019
Dita Il - 14.03.2019
Dita Il - 25.03.2019
Dita IV - 10.04.2019
DitaV - 11.04.2019




Qéllimet e kétyre punétorive jané:
e  Aktivizimi i OJQ-ve lokale pér té monitoruar tenderét né nivel komunal;

e Aftesimi i OJQ-ve qé té analizojné gjetjet nga tenderét dhe té zbulojné keqpér-
dorimet potenciale né prokurimin publik duke u mbéshtetur drejtpérdrejt nga
lehtésuesit e angazhuar, dhe;

o OJQ-te té jeneé té afta té pérgatisin dhe publikojné raporte mbi gjetjet e tyre
gjaté monitorimit e prokurimit publik né nivel komunal.

KRONOLOG]JIA ETENDERIT

Komuna e Prishtinés mé || Maj 2018 ka hapur tenderin pér zgjerimin e rrugés qé lidhé
lagjen ‘Lakérishte’ me ‘Arbériné’. Ky projekt paraget rrugén lidhése né mes té Rrethrro-
tullimit né Lakrishté qé lidhet me rrugén magjistrale Prishtine - Mitroviceé dhe Rrethrro-
tullimit né Arbéri gé lidh rrugét “Tirana” dhe “Ahmet Krasniqgi”.Tenderi “Rrethrrotullimi
Lakrishté - Rrethrrotullimi Arbéri”!, éshté shpallur me proceduré té kufizuar. Lloji i
kontratés ka qené pér puné dhe ka paraparé vetém ekzekutimin e punimeve.Vlera e

parashikuar e kontratés éshté 1,438,180 euro.

Ligji per Prokurim Publik, neni 33, paragrafi 2 i ka dhéné té drejt Autoriteteve Kon-
traktuese gé té shfrytézojé procedurat e kufizuara pér té kryer njé aktivitet prokurimi.

Kjo proceduré ndahet né dy faza:

Neé fazén e paré? shqyrtohen aspektet administrative dhe kriteret teknike dhe profesio-
nale, né fazén e dyté shqyrtohet vetém ¢mimi. Kjo proceduré e prokurimit shfrytézohet
shumé pak nga institucionet e Kosovés. Sipas té dhénave té Komisionit Rregullativ té
Prokurimit Publik, né vitin 2017 vlera e kontratave té nénshkruara sipas procedurés sé
kufizuar ishte vetém 3 milioné e 443 mijé euro. Né total jané shpenzuar 459 milioné
euro pérmes tenderéve nga institucionet e Kosovés.?

Kjo proceduré e prokurimit mundéson qé té gjitha ¢éshtjet teknike, financiare dhe
administrative té zgjidhen né fazén e parg, gjé qé pamundéson zvarritjen né pafundeési
té procesit té prokurimit. Pak dité pasi éshté shpallur tenderi, Autoriteti Kontraktues
kishte béré modifikimin e kritereve té dosjes sé tenderit. Tek pjesa ku thuhej se opera-
tori ekonomik duhet té ofrojé déshmi gé ka pérfunduar me sukses né lémin e ndértimit
té rrugéve né vleré prej 1,000.000.00 euro né tri vitet e fundit, dhe até vlera mé e vogél
e projektit té fituar duhet té jeté 300,000.00 euro, éshté ndryshuar dhe éshté hequr
kushti prej 300,000.00 euro.

" Numri i prokurimit pér kété tender éshté 616-18-3326-5-1-2

2 Pas pranimit té kérkesés pér té marré pjesé, autoriteti kontraktues do té ftojé me shkrim, qé té parash-
trojné tenderin ose propozimin, kandidatét té cilet pérmbushin kriteret e pérzgjedhjes té caktuara né
njoftimin e kontratés dhe né dosjen e tenderit né pérputhshméri me nenin 51 té kétij ligji. Kandidatét qé
nuk pérzgjidhen né kété ményreé eliminohen nga pjesémarrja e mé tutjeshme.

3 Shih: Raporti | KRPP-sé pér vitin 2017 — https://krpp.rks-gov.net/krpp/PageFiles/File/2018/06/sh-Rapor-
ti%20vjetor%202017%20Komplet.pdf

Ndryshimi tjetér ka té béjé me deshmité e kérkuara nga operatorét ekonomikée pér
punét e njéjta qé ka pérfunduar me sukses. Né fillim éshté kérkuar vetém déshmi pér
projektet e realizuara né vleré | milioné euro, pa e specifikuar nése kérkohet si déshmi
njé reference apo kontraté. Me ndryshimin e béré, Komuna e Prishtinés ka kérkuar nga
bizneset qé si déshmi té dorézojné kontrata né Iémin e ndértimit té rrugéve té reja né
vleré minimale prej 1,000,000,00 euro, né 3 (tri) vitet e fundit (duke filluar nga data e
publikimit té njoftimit pér kontratée).

Neé fazén e paré, ishin parakualifikuar 6 operatoré ekonomiké nga 12 sa kishin aplikuar.
Vetém 5 Operatoré Ekonomik kishin dorézuar ofertat financiare, nga gjashté operatoré
té parakualifikuar.

I. RSM- Company - vlera e totale e ofertés 1,149,998.87 euro
2. Rukolli-Company - vlera e totale e ofertés 1,211,004.81 euro
3. Gashi-ING&KAG Asphalt - oferta 1,315,148.28 euro
4. Fami-Co - vlera e totale e ofertés 1,322,549.40 euro
5. Drini-Company - vlera e totale e ofertes 1,396,696.30 euro

Komisioni Vlerésues gjaté fazés sé vlerésimit té ofertave financiare kishte kérkuar sqa-
rime nga tre operatoré ekonomiké duke u bazuar né rregullat pér ¢gmime jo-normalisht
té uléta. Pas pranimit té sqarimeve, Komisioni e kishte rekomanduar pér kontraté kom-
paniné RSM, e cila kishte ofertuar me | milion e 149 mije e 998 euro (1,149,998.87). Pér
Komisionin Vlerésues*, shpjegimet e dhéna nga kompani RSM, pér pozicionet qé éshté
dyshuar pér ¢mime jo-normalisht té uléta, kishin gené bindése dhe té mjaftueshme.

Udhéhegeési i Departamentit té Prokurimit né Komunén e Prishtinés, Zeké Bardhaj, nuk
e ka miratuar raportin e Komisionit Vlerésues.

Refuzimin i raportit té Komisionit Vlerésues, té béré me |18 shtator 2018, Bardhaj e ka
mbéshtetur né kompetencén gé ia jep neni 40.1 | dhe 40.13 i Rregullave dhe Udhézuesit
Operativ pér Prokurim Publik.

Né vendimin pér refuzim té raportit, Bardhaj kishte konstatuar se rekomandimi i béré
nga KomisioniVlerésues ishte né kundérshtim me dispozitat ligjore pér Prokurimin Pub-
lik, respektivisht nuk ishte né harmoni me nenin 61.6 té LPP-sé.

Komisioni i vlerésimit ka ekzaminuar tenderét e dorézuar, duke u bazuar né Rregullat
pér Tenderét Jo Normalisht té Ulét, dhe ka kérkuar sqarime lidhur me disa pozicione
qé kané rezultuar si té tilla. Sqarimet jané kérkuar nga tenderuesit “RSM”,“R & Rukolli”,
“Gashi-Ing & Kag Asphalt Company” dhe “Famis Co”.

Komisioni vlerésues ka kérkuar nga tenderuesi sqarimet pér nénté pozicione.

Bardhaj ka vlerésuar se né rekomandimin e komisionit nuk ka pas asnjé arsyetim pro-

* Komisioni vlerésues pérbéhet nga Aférdita Hasimi (kryesuese), Qazim Bajrami (anétar) dhe Irfete Zejneli
(anétar).




fesional pér pranueshmériné e sqarimeve té tenderuesit té rekomanduar pér dhénie té
kontratés.

Fillimisht, me datén 10 shtator 2018, Bardhaj kishte kérkuar nga Komisioni sqarime pér
pozicionet qé éshté dyshuar pér ¢gmime jo-normalisht té uléta.

Udheheqeési i Departamentit té Prokurimit né Komunén e Prishtinés né komentet qé i
ka bére “Raportit té Vlerésimit” thoté se anétarét nga ky komision né rastet paraprake
kané refuzuar tenderét me ¢gmime jo normalisht té uléta, duke mos i trajtuar si té pran-
ueshme sqarimet e natyreés sé njéjté si né rastin konkret.

“Sipas komisionit éshté i pranueshém ¢mimi i gérmimit té kategorisé Il dhe IV pér 0.80
euro, pér té cilin pozicion ¢mimi referent i publikuar nga KRPP pér transport deri né 10
km éshté 2.87 euro, gé d.m.th se né kéte rast do té duhej té jeté rreth 4.00 euro, ndér-
sa vete ¢mimi i dhéné né parallogariné e Njésisé sé Kérkesés éshté 2.50 euro”, thoté
Bardhaj né shkresén e tij.

Ai ka shpjeguar se né pjesén e kanalizimit atmosferik éshté pranuar me 1.00 euro. Pér
té njéjtin pozicion né parallogariné e Njésisé sé Kérkesés éshte 1.5 euro, kurse né listén
e ¢mimeve referente éshté 3.43 pér kategoriné e treté dhe 4.26 euro pér kategoriné e
katért. Tutje, ai ka théné se pozicioni |.3 te kanalizimi fekal éshté pranuar me 1.00 euro,
ne parallogariné e Njésisé sé Kérkesés kemi ¢mimin 3.5 euro, ¢gmimi referent 3.83-4.36
euro.

Sipas arsyetimit té Udhéheqgsit té Departamentit té Prokurimit né Komunén e Prisht-
inés tenderuesi edhe pér pozicione té tjera ka paraqitur oferta e marréveshje fiktive dhe
nuk ka ofruar asnjé déshmi se ndonjéheré éshte furnizuar me ¢mimet e paraqitura né
té njéjtat. Ai ka théné se edhe dy kompani té tjera kané ofruar ¢mime jo-normalisht té
uléta, prej té cilave jané kérkuar sqarime shtesé.Ai thoté se “R & Rukolli” dhe “Gashi Ing
& KAG Asphalt Company” nuk kané ofruar sqarimet e duhura pér vetém njé pozicion
té kérkuar. Sipas tij, pozicionet ku nuk ka sqarime té mjaftueshme nga “R & Rukolli” jané
minore pér nga vlera né raport me vlerén totale dhe po ashtu nuk paragesin ndonjé sasi
me réndeési ku éshté vendosur gé ky tender té trajtohet si i pérgjegjshem.




VENDIMI KUNDERTHENES | OSHP-SE

Autoriteti Kontraktues, pérmes Letrés Standarde pér Tenderuesin e Eliminuar té datés
24.09.2018, ka njoftuar Operatorin Ekonomik “RSM Company’> mbi eliminimin né pro-
cedurén tenderuese me arsyetimin se oferta e paraqitur nga kjo kompani éshté kon-
sideruar si jonormalisht e ulét.

Komuna e Prishtinés ka shkruar se “RSM Company”, pas sqarimeve té kérkuara mbi
pozicionet e ofertés sé paraqitur, ka dhéné vetém deklarime dhe jo detaje. AK, gjithnjé
bazuar né Letrén Standarde pér Tenderuesin e Eliminuar, i ka dhéné mundési OE té
parashtrojé ankesé prané AK-se.

OE, me daté 24.09.2018¢,“RSM Company” ka shfrytézuar té drejtén ligjore té t'u ankuar
prané Autoritetit Kontraktues, duke kérkuar ri-shqyrtim té vendimit té AK-sé’.

Komuna me date 29.09.2018 i ka hedhur si té pagéndrueshme pretendimet e “RSM
Company” duke e refuzuar kérkesén pér ri-shqyrtim.

Kompania né fjalé, duke e shfrytézuar té drejtén ligjore, ka paraqitur ankesé prané Or-
ganit Shqyrtues té Prokurimit kundér vendimit té Komunés sé Prishtinés. Ankesa éshté
bére me date 05.10.2018.

“RSM Company” né ankesén e béré pretendonte se Komuna e Prishtinés nuk e ka
trajtuar nj€jté me operatorét tjeré dhe po synon t'ia jep kontratén njé operatori mé té
shtrenjté, né rastin konkret “R & Rrukolli”. Kjo kompani thoté se i plotésonte té gjitha
kriteret e Dosjes sé Tenderit.

Kompania thoté se Zyrtari Pérgjegjés i Prokurimit do té duhej té kérkonte sqarime sht-
esé, si dhe té verifikojé marréveshjet né mes té “RSM Kompani” me L.L.C Mineral dhe
Bau Market, e jo t'i cilésojé ato si “Marréveshje Fiktive”.

OE pretendon, po ashtu, se edhe né té kaluarén ka zbatuar kontrata me Komunén e
Prishtinés, duke ofruar ¢gmime shumé mé té uléta pér disa pozicione nga sa jané ofruar
né ofertén pér kéte tender.

Bazuar né kété ankesé, OE i propozon OSHP-sé qé té kthej léndén né rivlerésim. Por,
eksperti shqyrtues, né raportin e tij, i kishte rekomanduar Panelit Shqyrtues gé té Ié né
fugi vendimin e Komunés sé Prishtinés qé pér kontraté té rekomandohet kompania “R
& Rukolli”.

“Duke u bazuar né sqarimet e lartpérmendura, eksperti shqyrtues i propozon panelit
shqgyrtues gé ankesa e Operatorit Ekonomik ankues té aprovohet pjesérisht si e bazuar,
ndérsa vendimi pér dhénie té kontratés té mbetet né fuqi”.

Por, Paneli Shqyrtues i OSHP-sé né pérbérje prej Blerim Dina-Kryetar, z.Nuhi
Pacarizi-Referues dhe z.Goran Milenkovic-Anétar, kishin vendosur ndryshe prej reko-
mandimit té ekspertit.

> RSM Company SH.PK. ka numér té biznesit: 70658046. Pronar i kompanisé éshté Agim Kola me kapital
themeltar prej 250 mijé euro. Linku pér qasje pérmes arbk-sé tek ky biznes éshté: https://arbk.rks-gov.net/
page.aspx?id=1,38,1 16282

¢ Né vendimin e AK-sé, té datés 28.09.2018, paragrafi mbi refuzimin e kérkesés pér ri-shqyrtim té “RSM
Kompani” pérmendet data 27.09.2018 e cila nuk pérkon me datén e shénuar nén arsyetim kur éshté ricekur
ankesa e “RSM Kompani”.

7 Ank: E “RSM Company”, prané AK-s€, nuk éshte likuar né E-prokurim




Né vendim Paneli Shqyrtues (PSH.nr, 544/18, 08.11.2018, Prishtiné) kishte vendosur
qé APROVOHET, pjesérisht e bazuar ankesa e Operatorit Ekonomik “RSM Company”,
ndérsa té ANULOHET, njoftimi pér dhénien e kontratés i AK-sé “Komuna e Prishtinés”.
OSHP-ja kishte kérkuar qé Iénda té kthehet né rivlerésim.

Paneli shqyrtues duke e arsyetuar vendimin ka konstatuar se Komuna e Prishtinés nuk
e ka zbatuar nenin 3 té Rregullat pér Cmime Jo/Normalisht té Uléta, sipas tabelés se
dhéné né keté rregullore.

“Paneli Shqgyrtues sqaron se nga ana Komunés sé Prishtinés nuk éshté zbatuar neni 3 i
Rregullat pér Cmime Jo normalisht té Uléta, sipas tabelés sé dhéné né kété rregullore,
prandaj obligohet autoriteti kontraktues ge gjaté rivlerésimit te ndjek procedurat sig
parashihen tek rregullorja pér tender jo normalisht té ulét dhe nése plotésohen tri
kushtet e késaj tabele AK-ja té vazhdojé me procedurat e nenit 4 té Rregullores pér
Cmim Jo Normalisht te ulet”8.

Pra, OSHP-ja né vendimin e tyre thoné se ¢mimet jo normalisht té uléta mund té kon-
siderohen vetém nése plotésohen tri kushtet e tabelés, duke e injoruar nenin pasues té
po té njéjtit nen.

Gjithashtu, Paneli Shqyrtues sqaron se OE ankues ne seancén pér shqyrtim kryesor ka
arritur ta déshmojé gé nuk kané gené fiktive ofertat ashtu sic i ka konsideruar Komuna
e Prishtinés, sepse i njéjti ka ofruar déshmi, respektivisht ofertat origjinale me kom-
panité respektive ( Mineral LLC dhe Bau Market).

Paneli Shqyrtues né arsyetimin e tij konstaton se AK-ja me rastin e rivlerésimit duhet te
keté parasysh déshmité e cekura si mé larté dhe se trajtimi i ofertave, vlerésimi, kraha-
simi dhe ekzaminimi i tyre té behet né pajtim me nenin 7 dhe 59 té LPP-sé.

Sa i pérket pretendimit te ankuesit lidhur me até sé AK-ja pér njé céshtje té ngjashme ka marré
vendim tleter, Paneli konstaton ge “Autor:tetl kontraktues nuk mund te aphkol standarde te dy-

ndonjé operator ekonomik te caktuar né kundérshtim me nenin 7 té PP-sé”9.

Paneli Shqyrtues konstaton se Autoriteti Kontraktues né kété aktivitet té prokurimit
nuk ka zbatuar nenin |, 6,7, 59, 60 té LPP-sé si dhe nenin 3 té Rregullat pér Tender Jo
Normalisht té Ulét, késhtu duke e obliguar AK-né gé t'i zbatojé dispozitat e lartcekura
dhe ekzaminimi, vlerésimi dhe krahasimi i ofertave te behet né bazé té kérkesave té
vendosura né dosjen e tenderit dhe né njoftimin pér kontrate.

8 Paneli shqyrtues,Vendimi nr.PSH.nr.544/18, daté 08,11,2018, faqe 6.
? Po aty, faqe 7.

CMIMI JO-NORMALISHT | ULET

Ligjit per Prokurim Publik, pérkatésisht nenit 61, flet pér tenderét jo-normalisht té ulét.
Neé kété nen parashihet qé Autoriteti Kontraktues mund té kérkojé shpjegime pér ten-
derét gé jané ose duken té jené jo-normalisht té ulét.

Ligji i Prokurimit e |é né diskrecion té Autoritetit Kontraktues té vendos nése pranohen
si té mirégena shpjegimet e dhéna nga njé OE qé ka dorézuar njé tender gqé éshté apo
“duket jo-normalisht i ulét”.

Pika 4 e nenit 61 thoté se: “Pas marrjes parasysh té informacioneve dhe sqarimeve té
dorézuara nga tenderuesi sipas paragrafit |. té kétij neni, nése Autoriteti Kontraktues
vendos se tenderi éshté jo-normalisht i ulét, Autoriteti Kontraktues do té refuzojé
tenderin”.

Bazuar né kété nen té ligjit, KRPP-ja ka nxjerr njé rregullore pér rregullimin né hollési
pércaktimin e ¢gmimit jo-normalisht té ulét.

Né rregullore thuhet se pér té ekzistuar tenderét jo-normalisht té ulét, né baze té
Rregullave pér Tenderét Jo-Normalisht té€ Ulét té miratuar nga KRPP-ja,
duhet té plotésohen tri kushte:

I. Cmimii ofruar éshté mé shumé se 30% meé i ulét se cmimi mesatar i ten-
deréve té pérgjegjshem;

2. Cmimi i ofruar éshté meé shumé se 10% mé i ulét se cmimi ose kostot e
tenderit té dyté mé té ulét;

3. Jané dorézuar té paktén 3 (tre) tenderé.

Grupi Monitorues i ka kalkuluar ofertat e operatoréve pér té paré nése plotésohen
kéto tri kushte qé oferta e operatorit RSM té konsiderohet “tender me ¢mim jo-nor-
malisht té ulét”.

Dy kushtet e para nuk plotésohen. Cmimi i ofruar nga ‘RSM Company’ nuk eshté mé
i ulét se 30% e ¢mimit mesatar té tenderéve'®. Gjithashtu, dallimi né mes té ofertés sé
‘RSM Company’ dhe OE ‘R&Rukolli’ nuk éshté mé shumé se 10%. Eshté plotésuar vetém
kushti i treté, pasi jané dorézuar mé shumé se 3 oferta.

Por, Komuna e Prishtinés té njejtin kalkulim e ka béré pér ¢mimet pér njési. Te gjitha
¢mimet pér njési qé i kané plotésuar kushtet, Komuna e Prishtinés ka kérkuar sqarime
nga té gjithé Operatorét Ekonomik qé kané dorézuar ofertat e tyre.

Duhet théné se, Komuna e Prishtinés, né bazé té Rregullave, ka té drejté té keérkoje
sqarime shtesé edhe nése nuk plotésohen tri kushtet pér kalkulimin e gmimeve jo-nor-

malisht té uléta.

“Kur tenderét duken té jené jo-normalisht té ulét pér arsye té tjera nga ato té parashi-

10 Cmimi mestar i tenderéve éshte 1,279,079




kuara né paragrafin 3.1 té kétyre rregullave, autoritetet kontraktuese mund té vleréso-
jné besueshmériné e tenderéve té tillé dhe rrjedhimisht té kérkojné shpjegime né pér-
puthje me paragrafét e méposhtém dhe nenin 61 té LPP-sé€”, thuhet né nenin 3, pika 2
e késaj rregullore.

Né nenin 4 té rregullés sé KRPP-sé behet e qarté gé ¢mimet jo-normalisht té uléta
mund té konsiderohen edhe nése kemi té béjmé me vetém disa pozicione té ofertés e
jo ofertén totale, si¢ kérkohet né nenin 3 pika I.

Paragrafi 2 i nenit 4 éshté i njé réndésie esenciale i cili shprehimisht thoté: “Né rast
se njé tender (apo njé pozicion i tenderit) duket té jeté abnormalisht i ulét,Autorite-
ti Kontraktues duhet té kérkojé me shkrim nga operatori ekonomik i cili ka dorézuar
tenderin gé duket té jeté jo-normalisht i ulté, njé deklaraté me shkrim e cila pérfshine
njé zbérthim té detajuar té pjeséve relevant té tenderit dhe e cila perfshin njé shpjegim
pér ¢mimin e ulté duke pérdorur formularin standard té miratuar nga KRPP-ja “Shkresa
standarde pér tenderét jo-normalisht té ulét”.

Kjo piké nuk éshté marré parasysh nga OSHP-ja, e cila né sugjerimet pér Komunén e
Prishtinés pér fazen e rivlerésimit ka théné se duhet té plotésohen tri kushtet e vendo-
sura né kéte rregullore.

Autoriteti kontraktues pér ¢do tender gé dyshohet pér ¢mim jo-normalisht té ulét, pér-
katésisht pér pozicionet pér té cilat dyshohet, duhet té kérkoj nga operatori ekonomik
ge ta beje té besueshém, respektivisht ta argumentoj té kundeértén lidhur me dyshimet
pér ¢mimin jo-normalisht té ulét.

Né vendimin e OSHP-sé éshté injoruar fakti qé pozicionet e caktuara té ofertés kané
pasur ¢gmime jo-normaisht té uléta, sipas vlerésimit té Zyrtarit Pérgjegjes té Prokurimit.

OSHP-ja e ka rekomanduar Komunén e Prishtinés qé ofertén e ‘RSM Company’ té testojé
vetém né bazé té tri kushteve qé jané dhéné né nenin 3, pika |, duke e injoruar paragrafin 2
té nenit 4.

Autoriteti Kontraktues gjaté shqyrtimit se njé tender éshté jo normalisht i ulét ose jo
duhet t'i marré né konsideraté kéto ¢éshtje:

I.  Ekonominé e procesit té prodhimtarisé, té shérbimeve té ofruara dhe/ose té
metodave té ndértimit;

2. Cfarédo zgjidhje teknike g€ jané ofruar ose zgjedhur;

3. Cfarédo kushte veganérisht té favorshme qé jané né dispozicion pér ten-
deruesin pér furnizimin e produkteve, sigurimin e shérbimeve, ekzekutimin e
projekteve té punéve dhe/ose ushtrimin e aktiviteteve té ndértimit qé jané
duke u prokuruar; dhe/ose

4. Origjinalitetin e furnizimeve, shérbimeve, punés ose punéve té propozuara.

Sipas nenit 4 paragrafi 6, Autoriteti Kontraktues pasi g¢é me shkrim e pranon shpjegimin
nga Operatori Ekonomik lidhur me ¢gmimet jo normalisht té uléta mund t’i pranojé ato

dhe té vazhdojé me procedurat tjera, apo mund té refuzojé ate.

“Neése sqgarimi nuk mjafton, té refuzojé tenderin dhe, né pérputhje me nenin 61 té LPP-
sé té njoftoj KRPP, duke pérdorur formén standarde té miratuar nga KRPP, brenda dy
ditéve nga data e vendimit”''.

Né raportin “(PA)DREJTESIA né prokurim” té publikuar né vitin 2017 nga “Democracy
Plus” thuhet se gmimet jo-normaisht té uléta kané gené pika kryesore e shqyrtimit nga
OSHP-ja. Por sipas D+, OSHP dhe Ligji i Prokurimit Publik ende nuk i kané dhéné nje
pérgjigje apo formulé té kalkulimit té qarté se ¢ka do té konsiderohet ¢gmim jo normal-
isht i ulét.

“Nuk ka asnjé dyshim se pjesén mé té madhe té fajit pér tolerimin e fenomenit té
¢mimeve jo normalisht té uléta e bartin vet Autoritetet Kontraktuese té cilat nuk kérko-
jné zbatim té ploté té kontratave. Né rastet kur operatorét do té refuzonin kété gje,
atéheré do té mund té ndérpritej kontrata. Mirépo, né mungesé sé pérgjegjésisé sé
Autoriteteve Kontraktuese, apo disa prej tyre, OSHP duhet gé té zhvillojé metodolog-
jiné e saj, se si do té trajtoj gmimet jo normalisht té uléta dhe sa diskrecion do t'i lihet
autoriteteve pér ta vendosur kété”.'?

Sipas kétij raporti né mungesé té metodologjisé konkrete pér kété ¢éshtje, OSHP ka
marr vendime duke i shqyrtuar faktet e secilit rast ve¢ e ve¢ dhe duke vendosur mbi
meritén e secilit rast, duke mos synuar té krijoj standard unik dhe konsistencé né ven-
dimmarrije.

CMIMORJA E PAVLERE E KRPP-SE

Né web-fagen e Komisionit Rregullativ té Prokurimit Publik (KRPP) ndodhet njé manual
me ¢mimet referente pér njési. Zyrtari Kryesor i Prokurimit né vendimin pér refuzimit
té rekomandimit té dhéné nga KomisioniVlerésues disa heré e ka cituar kété manual té
KRPP-sé me synim té argumentimit té ¢gmimit jonormalisht te ulte.

Por, KRPP thoté se kéto manuale nuk jané obligative, q¢ do té thoté se Autoritetet
Kontraktuese nuk jané té obliguar qé t’i referohen kétyre ¢gmimeve, por shérbejné si njé
mjet ndihmés pér Autoritetet Kontraktuese. Né pérgjigien e KRPP-sé thuhet se analiza
pér shfrytézimin racional té parasé publike nuk mund té béhet duke u referuar vetém né
njé element qofte lista e gmimeve referente dhe/ose buxheti i alokuar .

Sipas njé pérgjigie t¢é KRPP-s&, manualet e publikuara me ¢mimet referente pér njési
jané manuale né té cilat mund té mbéshteten zyrtaret e prokurimit gjaté vlerésimit
té tenderéve; mund té mbéshteten zyrtaret tjeré té Autoriteteve Kontraktuese gjaté
kalkulimit té vlerave té parashikuara; dhe mund té mbéshteten Operatoret Ekonomik
gjaté pérgatitjes sé ofertave.

"Rregullat pér Cmime Jo-normalisht té uléta, neni 4, paragraf' i 6, nenparagraf i 2.




RIVLERESIMI | OFERTAVE

Pas vendimit té OSHP-s&, Komuna e Prishtinés e ka anuluar njoftimin pér dhénie té kon-
tratés dhe ka formuar komision té ri pér rivlerésimin e ofertave. Komisioni i ri,i perbéreé
nga: Merita Mehovci, Besim Qelaj, Kaltrina Dalipi, ka rekomanduar pér kontraté ‘RSM
Company’, né vleré prej 1,149,998.87.

Ky komision e ka pranuar se né disa pozicione éshté ofruar ¢mimi jo-normalisht i ulét,
pér té cilat jané marré sqarimet e nevojshme nga té gjitha bizneset qé jané né gareé. Por,
kané théné se ¢mimi jo-normalisht i ulét éshté i lidhur me ¢mimin total té ofruar dhe
jo me pozicione.

“KRPP- Ka hartuar listén e gmimeve njési pér puné ndértimore, por nuk kemi proceduré
té krahasimit si¢c e kemi té tenderé jo-normalisht té ulét qé éshté e lidhur me ¢mimin
total té ofruar. Pér pozicione qé konsiderohen qé jané ofruar me ¢gmime jo-normalisht
té uléta, nga komisioni paraprak jané kérkuar sqarime nga kompanité ‘RSM-Company’,
‘Rukolli-Company’, ‘Gashi-Ing’, ‘Famis-Co’ té cilat kompani i kané ofruar kéto sqarime.”

Komisioni ka dhéné edhe njé sqarim shtese gé eshte bazuar né ekzaminimet e béra, por
edhe né géndrimet e OSHP-sé.

“Duke marré parasysh rekomandimet e OSHP-sé né vendimin me numér 544/18 té
datés 08.11.2018 kemi konstatuar se né baze té LPP-sé rregullorja pér tender ‘jo- nor-
malisht’ té ulét asnjé nga ofertat nuk mund té konsiderohet si jo-normalisht’ té ulét pasi
gé nuk plotésohet asnjé nga kushtet e parapara né nenin 3, pika 3.1 té rregullores pér
tender jo normalisht té ulét.”

Por, Zyrtari Pérgjegjés i Prokurimit ka shkruar se jané té papranueshme konstatimet si
vijon:

*  Konstatimi i OSHP-sé dhe po ashtu i Komisionit te Autoritetit Kontraktues
nuk mund té kérkojé sqarime pér ¢mime jo normalisht té uléta pér pozicione
por vetém pér ¢mimin total éshté i paligjshém, pasi qé sqarimet jané kérkuar
né harmoni té ploté me nenin 4.2 té rregullave pér tenderé jo normalisht té
ulét;

*  Konstatimet e OSHP-sé se tenderuesi‘ “RSM” ka dhéné sqarime té mjaftueshme
pér ¢mimet jo normalisht té uléta eshte pjesérisht i pranueshém, pasi qé nuk
ka té pérfshiré sqarimet pér té gjitha pozicionet e kérkuara.

Edhe pse Udhéheqési i Departamentit té Prokurimit nuk éshté pajtuar me vendimin
e OSHP-sé¢, dhe komisionit vlerésues, ai ka aprovuar rekomandimin e komisionit pér
dhénie té kontratés kompanisé “RSM”.

“Edhe pérkundér vérejtjeve paraprake, Udhéheqési i Departamentit té Prokurimit, duke
u bazuar né faktin se OSHP-ja i ka trajtuar si té pranueshme pjesén dérmuese té sqari-
meve pér ¢mime jo normalisht té uléta dhe se tenderi éshté me ¢mimin meé té ulét e qé
éshté né harmoni me parimin e ekonomizimit, rekomandimi aprovohet”.13

3Konstatimi i Zyrtarit Pérgjegjés té Prokurimit né Raportin e Vlerésimit té Tenderéve té pérgatitur me
daté 15.11.2018.

14



ANKESA E “R&RUKOLLIT”

Operatori ekonomik “R&Rukolli” mé datén 03.12.2018 ka parashtruar kérkesé
pér ri-shqyrtim, lidhur me aktivitetin e prokurimit “Rrethrrotullimi Lakrishté - Rrethrro-
tullimi Arbéri”, me pretendimet pér shkelje té nenit 59 té Ligjit té Prokurimit Publik qé
ka té béjé me ekzaminimin, vlerésimin dhe krahasimin e tenderéve dhe até pér ¢mimet
jo-normalisht té uléta.

Megjithaté, né vendimin e Autoritetit Kontraktues, pérkatésisht té Udhéheggsit té De-
partamentit té Prokurimit né Komunén e Prishtinés, thuhet se ky pretendim éshté kon-
sideruar jo i bazuar pasi gjaté vlerésimit té tenderéve jané respektuar kérkesat e Fleta
e Dosjes sé Tenderit (FDT), dhe jané trajtuar né ményrén e njéjté te gjithé tenderét.

Edhe pretendimi lidhur me ¢mimin jo-normalisht té ulét, sipas Autoritetit Kontraktues
éshté pjesérisht i bazuar dhe kéteé autoriteti kontraktues dhe udhéhegqési i prokurimit
e ka vérejtur me kohé dhe kané kérkuar sqarim sipas nenit 61 té LPP-sé dhe Rregullave
pér Tender Jo-normalisht té ulét. Né arsyetimin e Komunés sé Prishtinés thuhet se éshté
OSHP-ja ajo gé ka vendosur pér t’ia pranuar sqarimet e OE, pérkundér qé Komuna
vazhdon té insistojé qé njé pjesé e gmimeve pér njési jané jo-normalisht té uléta.

Por, pér kéte Udheheqgési i Departamentit té Prokurimit ka théné se ka vepruar né
harmoni me dispozitat ligjore dhe kur ka kérkuar sqarimet dhe kur nuk ka pranuar si te
mjaftueshme sqarimet e dhéna nga Operatori ekomomik “RSM”.

NENSHKRIMI | KONTRATES

Komuna e Prishtinés e ka nénshkruar kontratén me ‘RSM Company” me datén |7 dh-
jetor 2018. Afati pérfundimtar pér fillimin e punimeve éshté 90 dité pune. Komuna e
Prishtinés mé datén 27 dhjetor 2018 kishte marré vendim qé té caktojé menaxher té
kontratés Jeton Zherka, ndérsa mbikéqyrés pér realizimin e kontratés ishte caktuar
Imer Mavriqi, Amire Krasniqi, Krenar Xhaferi dhe Hazir Krasnigi. Sipas kétij vendimi,
menaxheri i kontratés obligohet gé te hartojé nje Plan té menaxhimit té kontrates, duke
pérdorur Formularin Standard té miratuar nga KRPP,i cili duhet té nénshkruhet nga ana
e té dy paléve para inicimit té zbatimit té kontratés. Menaxheri i kontratés, sipas vendim-
it né fjale e menaxhon kontratén deri né pranimin e ploté té artikujve apo shérbimeve
té kérkuar respektivisht deri né pérmbylljen e kontrateé.




PERFUNDIMET DHE REKOMANDIMET

Organi Shqyrtues i Prokurimit nuk po i merr parasysh ¢cmimet jo-normalisht té uléta
népér pozicione té tenderéve, mirépo po i shqyrton vetém ofertat finale. Njé ményré e
tillé e keg-interpretimit té Rregullave pér Cmime jo-normalisht té uléta, ia pamundéson
Autoriteteve Kontraktuese té parandalojné oferta mashtruese.

Neé rastin konkret, Grupi Monitorues, ka gjetur se Organi Shqyrtues i Prokurimit (OSHP)
nuk i ka dhéné té drejté Komunés sé Prishtinés, pérkatésisht shefit té prokurimit, pér té
refuzuar njé tender qé né disa pozicione kishte gmime jo-normalisht té uléta.

OSHP-ja e ka obliguar Komunén e Prishtinés qé té rivlerésojé ofertén e Kompanisé
RSM, duke e udhézuar gé t'i merr parasysh vetém njérén pjesé té neni 3 té Rregullave
pér Cmimet Jo Normalisht té Uléta dhe té injorohet neni pasues, ai 4, i cili parasheh
¢mime jo normalisht té uléta qé vijné népér pozicione dhe jo né ofertén totale.

Ky udhézim i OSHP-sé ia pamundéson Komunés se Prishtinés pér té refuzuar ofertén e
operatorit RSM, pasi dy nga tri kushtet pér ¢mime jo-normalisht té uléta nuk plotéso-
hen. Por, Zeké Bardhaj kishte konstatuar se ¢mimi jo normalisht i ulét ishte pranuar né
disa pozicione té oferteés.

Vendimi i OSHP-sé pér té mos i marré parasysh fare ¢gmimet jo normalisht té uléta
népér pozicione té ofertés e béné teé pavleré Rregulloren e Komisionit Rregullativé té
Prokurimit. Njé vendim i tillé kérkon gé e njéjta rregull, meqé éshté interpretuar né
até meényré nga OSHP-ja, té amandamentohet me qéllim té qartésimit: Nése Autoriteti
Kontraktues ka té drejté té hedhé poshté njé oferté qé né disa pozicione té saj ka oferta
jo-normalishté té uléta.

Grupi monitorues rekomandon qé:

e KRPP té amandamentojé ‘Rregullat pér Cmime Jo Normalisht té Uléta’, pasi
Amandamentimi i saj éshté béré i obligueshém pas vendimit té OSHP-sé.

o Neé Rregullén e re duhet té specifikohet sakté nése ¢mimi jo normalisht i ulét
mund té konsiderohet edhe pér pozicione dhe jo vetém ¢mimi total.

e Me ndryshimin e rregullés, nuk duhet qé ¢do ¢mim i pozicioneve té jeté bazé
pér anulimin e njé oferte, pasi éshté e nevojshme qgé té caktohet njé kufizim né
bazeé té peshés sé pozicionit/njésisé né totalin e gmimit. Pra, nuk mund té anulo-
het njé tender milionésh pér shkak té njé pozicioni gé ka ¢mim jo normalisht té
ulét, por gé i njéjti éshte vetém 0.5% e totalit té ofertés (5,000 euro).










